Сугыш хәтирәләре.

Минем бабам Мәрсетдинов Шәмсетдин Мәрсетдин улы 1921 нче елның 1 октябрендә Сәрдекбаш авылында туа. Алар әти-әнисенә 3 бала булалар.  Бабайга 20 яшь булганда Туган илебез күген кара болыт каплап ала, сугыш башлана. Бабайны һәм 1923 елгы энесен Кукмара хәрби комиссариатыннан сугышка җибәрәләр.

Бабай Ленинградны фашистлардан азат итүдә гади сугышчы буларак катнаша. Кышкы салкын көннәрдә, ашарга, эчәргэ ярты телем икмәк һәм салкын су солдатларның үзәген өзгән.


Бабай Ленинград өлкәсе Шлисельбург районын азат иткәндә каты яралана. Бабайны бер иптәше якындагы чокырга өстерәп төшерә. Фашистлар аларны үлгэн солдатлар дип белеп таптап китәләр. Бу жирдә бомбалар очмый башлагач кына аларны якындагы госпитальга илтәләр. 


Бабай исән кала, ләкин аның  әти-әнисенә 1943 елда “сезнең улыгыз  Киров өлкәсе 5 нче эшчеләр поселыгында җирләнде”- дип хәбәр килә. Гомере бетмәгән бабам, озак вакыттан соң исән- сау өенә кире әйләнеп кайта. Туган йортында аны күргәч һуштан язалар. 

Сугышта күрсәткән батырлыклары өчен күп медальләр белән бүләкләнэ.

Ул эле озак еллар яшәп, 2003 елда безнең арадан китте. Хәтер китабында аның да исемнәре язылган.
